
Astelehenean, 2006ko ekainaren 26an. Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:
GIZARTE ONGIZATE, KIROL ETA GAZTERI DEPARTAMENTUA

6,8 milioi euroko dirulaguntzak onetsi dira Oinarrizko Gizarte Zerbitzuak finanztatzeko

Astelehenean, 2006ko ekainaren 26an.  Nafarroako Gobernuak baimena eman dio Nafarroako Gizarte Ongizatearen Institutuko zuzendari-kudeatzaileari 6,8 euroko dirulaguntzak eman ditzan hainbat herritako Oinarrizko Gizarte Zerbitzuak finatzatzeko xedez.

Oinarrizko Gizarte Zerbitzuak erreferentziako profesionalen talde batek osatuta daude eten gabe. Zehatz-mehatz profesional horiek aritzen dira eskualdean ezarririk dauden zerbitzuak biltzen dituzten lau programetan: harrera eta gizarte orientabide programa; beren buruaz baliatzeko arazoak dituzten pertsonendako Laguntza Komunitarioko Programa; Gizarteratze Programa; Haurrei eta Familiari Laguntzeko Programa.
Oinarrizko eskualde guztietan honelaxe osatzen da plantilla: gizarte laneko diplomadun bat edo gizarte laguntzaile bat lanaldi osoko dedikazioaz, administrari laguntzaile bat lanaldi erdirako, eta familia langile bi. Horrez gain, 10.000 biztanletik goitiko oinarrizko eskualdeetan plantilla handituko da Gizarte Laneko diplomadun  edo Gizarte Laguntzaile batekin lanaldi erdiaz.
HERRILAN, GARRAIO ETA KOMUNIKAZIO DEPARTAMENTUA

643.808 euro inbertituko dira Enerizko zeharbidearen urbanizazioan

Astelehenean, 2006ko ekainaren 26an.  Nafarroako Gobernuak 643.808 euroko gastua onetsi du gaurko bilkuran Enerizko zeharbidearen urbanizazio lanak finantzatzeko.
Obren egitea eta haien kostua hitzarmen bidez arautuko dira, aurki sinatuko dutena Alvaro Miranda Simavilla Herrilan, Garraio eta Komunikazio kontseilariak eta Alberto Valencia Trueba Enerizko alkateak.

Zeharbidea NA-601 errepidean (Arrizabalaga-Lerin) kokatzen da aipatu herriko hirigunean. NA-601 errepidea, hain zuzen ere, berritua izan da, Enerizko zatia salbu. Beraz, berritzeko falta den bakarra da hiri guneko tartea eta haren lotura NA-601 errepide berriarekin.
Zeharbideak 1.460 metro ditu, baina lanak lehenbiziko 915 metroetan eginen dira.

Proiektuak denera 983.818,91 euroko aurrekontua dauka. Horietarik 643.808,96 euro Herrilan, Garraio eta Komunikazio Departamentuak emanen ditu eta, Enerizko Udalak, berriz, 340.009,94 euro. Gobernuaren inbertsioa hainbat urtetan eginen da: 103.135 euro 2006ko aurrekontuen kargura; 179.051 euro 2007an; eta 361.622,96 euro 2008an.
Obrak bukatzeko epea 6 hilabetekoa izanen da.

INDUSTRIA ETA TEKNOLKOGIA, MERKATARITZA ETA LANA 

897.160 euroko hainbat urtetarako gastua ontesi da I+G+B proiektuetarako dirulaguntzen zain dauden eskariak tramitatzeko


Astelehenean, 2006ko ekainaren 26an.  Nafarroako Gobernuak 897.160 euroko hainbat urtetarako gastua onetsi du gaurko bilkuran ikerkuntza, garapen eta berrikuntza (I+G+B) proiektuetarako dirulaguntzen zain dauden eskariak tramitatu ahal izateko. Gastua 2006tik 2009ra bitarteko aurrekontuen kargura ordainduko da.

Dirulaguntzak erabiliko dira I+G+B proiektuak egiteko enpresek sinatu maileguen interes-hobariak emateko. Proiektu hauen iraupena urte bat eta hiru urte bitartekoa izan daiteke, beraz, dirulaguntza hauek behar bezala kudeatzeko ezinbestekoa da gastua konprometitzea heldu diren ekitaldietako aurrekontuen kargura.


NEKAZARITZA, ABELTZAINTZA ETA ELIKADURA DEPARTAMENTUA

Nekazaritza ministerioarekin hitzarmen bat sinatuko du Goabernuak oliba-olioaren eta jateko oliben merkatuei buruzkoa

Astelehenean, 2006ko ekainaren 26an.  Nafarroako Gobernuak lankidetza hitzarmen bat sinatuko du Nekazaritza, Abeltzaintza eta Elikadura Ministerioarekin oliba-olioaren eta jateko oliben merkatuen kontrol, informazio eta jarraipen arloan.
Lankidetza hizarmen honen helburuak ondoko hauek dira:

-Oliba-Olioaren Agentziaren datu baseetan sartzeko sistema bat ezartzea, Foru Erkidegoak informazioa eduki dezan, haren lurraldean dauden instalakuntzen titularrek egindako deklaraziotik datorrena eta oliba-olioaren eta jateko olibaren ekoizpena, existentzia eta mugimenduak biltzen dituena.
-Prozedura bat ezartzea Nafarroa informatua egon dadin Oliba-Olioaren Agentziak haren lurraldean egiten dituen kontrolez eta berauen emaitzez.

-Oliba-Olioaren Agentzia eta Foru Komunitatearen arteko kolaborazioa oliba-olioaren eta jateko oliben merkatu-trzabilitate eraginkorra ezartzeko Nafarroan.
-Nafarroan merkaturatzen diren oliba-olioak eta jateko olibak ezagutzen eta karakterizatzen laguntzen duten mekanismoak aplikatzea.
NEKAZARITZA, ABELTZAINTZA ETA ELIKADURA DEPARTAMENTUA

Tuteran herrilur bat desafektatzea onetsi da gero haren erabilera lagatzeko


Astelehenean, 2006ko ekainaren 26an.  Nafarroako Gobernuak onetsi du erabaki bidez Tuteran herrilur bat desafektatzea gero haren erabilera lagatzeko helburuz.
Zehatz-mehatz, 66.534 m2ko lurra da, “Valdetellas” mendian dagoena, eta Tuterako “Montes de Cierzo” Kirol Ehiztari eta Arrantzaleen Elkarteari lagako zaio, urteko kanon bat kobratuta, bertan tiro eremu bat jartzeko.

OSASUN DEPARTAMENTUA

Ubarmin Klinikan larrialdi eskailera baten obrak kontratatzea onetsi da

Astelehenean, 2006ko ekainaren 26an.  Nafarroako Gobernuak baimena eman dio Nafarroako Osasun Zerbitzua-Osasunbideari behar diren obrak kontratatu ditzan Ubarmin Klinikan larrialdi eskailera bat egiteko.

Obren kostua 323.392 eurokoa da, horietarik 181.426 euro 2006ko Aurrekontuen kargura eta 141.965 euro hurrengo ureko aurrekontuen kargura.

